
XÜLASƏ 

Hazırkı məqalədə XIII-XIV əsrlərdə Azərbaycanda məhkəmə-hüquq sisteminin təşəkkülü, 

onun inkişafı tarixi, eləcə də bəhs edilən dövrlərdə bizim ölkəmizin ərazisində qurulmuş dövlətlərin, 

xüsusilə Elxanilərin tətbiq etdikləri məhkəmə-hüquq sistemi, hüququn növləri və formalarının 

yaranması və inkişafı kimi mühüm məsələlər ilk yazılı mənbələr və elmi tədqiqatların nəticələri 

əsasında araşdırılmışdır. Bu məqsədlə əlimizdə olan bəzi ilk qaynaqların verdiyi məlumatlardan 

istifadə edərək Azərbaycanda hüquq elminin inkişaf yolu, konkret dövlətlərin dövlət quruluşunun, 

qanunvericiliyinin, onun səlahiyyətlərinin və məhkəmə-hüquq institutlarının rolu və fəaliyyətinı 

işıqlandırmağa çalışmışıq. Məqalədə həmçinin bəhs edilən dövrlərdə hüquq sisteminin inkişafında 

hər hansı bir rol ifa etmik görkəmli alim və dövlət xadimlərinin adları çəkilmiş və onların bu 

istiqamətdə gördükləri işlər və konkret fəaliyyətləri araşdırılmışdır. 

Məqalədə dövlət və dövlətçilik tariximizdə mühüm rol ifa edən hüquq-məhkəmə sisteminin 

bəzi spesifik cəhətlərinə aydınlıq gətirməyə çalışmışıq. Belə ki, əvvəlcə monqolların müsəlman 

ölkələrini istila etməzdən qabaq dövlət idarəçiliyində, hüquq sahəsində, qanunvericilik sistemi, 

məhkəmə və mühakimə - “qəza” və “yarğu” işlərində hansı qayda-qanunlardan istifadə etdiklərini 

aydınlaşdırmağa çalışmışıq. Sonrakı mərhələdə isə istiladan sonrakı mərhələləri, xüsusuilə Elxanilər 

dövründə Azərbaycanda məhkəmə-hüquq sistümində baş bermiş bir sıra dıyişiklikləri də şərh etmişik. 

Məqalədəki faktlar onu sübut edir ki, məhkəmə və mühakimə işlərində monqollara məxsus olan 

«yarğu» qanunları monqollar üçün öz əhəmiyyətinə görə heç də şəriət qanunlarından geri 

qalmamışdır. Belə ki, məqalədə təqdim edilən məlumatlardan aydın olur ki, XIII-XIV əsrlərdə 

monqol və türk tayfaları arasında qaldırılmış məhkəmə iddiaları «yarğu» qanunları əsasında, yerli 

müsəlman əhalisi arasında qaldırılmış məhkəmə iddiaları isə islam şəriətinə və fiqhi qaydalara uyğun 

olaraq həll edilmişdir. Qeyd etmək lazımdır ki, bəhs edilən dövrdə «Yarğu» məhkəmələri 

monqolların özləri - bütpərəst ruhanilər tərəfindən, islam məhkəmələri isə müsəlman ruhaniləri 

tərəfindən idarə olunurdu.  

АННОТАЦИЯ 

 

В настоящей статье рассматривается организация правовой системы в Азербайджане в 

XIII-XIV веках, история ее развития, а также такие важные вопросы, как правовая система, 

виды и формы права, применяемые государствами, созданными на территории нашей страны 

в указанные периоды, особенно в период эльханидов на основе первыми письменными 

источниками и результатов научных исследований. С этой целью мы постарались осветить 

путь развития юридической науки в Азербайджане, роль и деятельность государственной 

структуры, законодательства, ее полномочий и судебных учреждений в Азербайджане, 

используя информацию, предоставленную некоторыми из первых доступных нам источников. 

В статье также упоминаются имена выдающихся ученых и государственных деятелей, 

сыгравших какую-либо роль в развитии правовой системы в указанные периоды, 

рассматривается их конкретная деятельность в этом направлении. 

В статье раскрываются некоторые специфические аспекты правовой и судебной 

системы, сыгравшие важную роль в истории нашей государственности. Так, во-первых, мы 

попытались выяснить, какие правила и положения монголы использовали в государственном 

управлении, праве, законодательной системе, суде и судебных - "газа" и "яргу" делах до 

вторжения монголов в мусульманские страны. На следующем этапе мы также отметили ряд 

изменений, которые произошли в судебно-правовой системе Азербайджана на этапах после 

вторжения, особенно в период Ильханидов. Факты, изложенные в статье, доказывают, что 

законы "яргу" монголов в судебных и судебных делах по своей значимости для монголов не 

уступали законам шариата. Таким образом, из представленных в статье сведений видно, что 

судебные дела, возбуждаемые между монгольскими и тюркскими племенами в XIII-XIV 

веках, решались на основе законов "яргу", а судебные дела, возбуждаемые между местным 

мусульманским населением, решались в соответствии с исламским шариатом и правилами 

фикха. Следует отметить, что в этот период судами «яргу» управляли сами монголы - 

языческое духовенство, тогда как исламскими судами управляло мусульманское духовенство. 

ABSTRACT 

This article explores the organization and development of the legal system in Azerbaijan during 

the 13th and 14th centuries. It focuses on the legal frameworks, types, and forms of law implemented 

by the states established in the region during this period, particularly the Ilkhanid dynasty, based on 

early written sources and scholarly research. The study aims to shed light on the evolution of legal 

thought in Azerbaijan, the structure and functions of the state, legislative authority, and judicial 

institutions, drawing on information from some of the earliest available sources. 

The article also investigates the contributions of prominent scholars and statesmen who lived 

in Azerbaijan during the specified period and their influence on the legal system’s development. 

Particular attention is given to the specific features of the legal and judicial systems that played a vital 

role in Azerbaijan’s statehood history. Initially, the research examines the rules and legal frameworks 

employed by the Mongols in governance, legislation, and judicial affairs, specifically in relation to 

qaza (Sharia-based) and yargu (customary) cases, prior to their invasion of Muslim territories. 

Subsequently, the article discusses significant changes introduced into the legal and judicial 

systems in Azerbaijan following the Mongol invasion, especially during the Ilkhanid rule. The 

findings indicate that the Mongol yargu laws held legal authority comparable to Islamic Sharia law 

in Mongol society. Judicial cases involving Mongol and Turkic tribes in the 13th–14th centuries were 

primarily adjudicated under yargu laws, while cases involving the local Muslim population were 

resolved in accordance with Islamic Sharia and fiqh principles. It is also noted that yargu courts were 

overseen by Mongol clergy, while Islamic courts were administered by Muslim religious authorities. 

 

Keywords: 13th–14th centuries, Azerbaijan, legal system, judicial institutions, Ilkhanids, 

Sharia, yargu.  

 

 

Giriş 

XIII-XIV əsrlərdə digər müsəlman Şərq ölkələrində olduğu kimi, Azərbaycanda da dövlət və 

dövlətçilikdə hüquq-məhkəmə sisteminin rolu danılmazdır. Keçmiş ilə bu gün və gələcək arasında 

körpü qurmaq məqsədilə elm və mədəniyyət tariximizin hərtərəfli və dərindən öyrənilməsi məsələsi 

həmişəkindən daha aktual görünməkdədir. Çünki bilindiyi kimi, tarix elmi insan təcrübəsinin 

“saxlama yeri” və “qoruyucusu” olduğuna görə, bu elm daim öz aktuallığını və əhəmiyyətini qoruyub 

saxlamaqdadır. Məqalədə bəhs edilən dövrlərdə ərsəyə gəlmiş ilk yazılı mənbələrin verdiyi tarixi 

məlumatlar əsasında Azərbaycanın hüquq tarixini, tarixi-hüquqi təcrübəni ümumiləşdirmək, təhlil 

etmək və zəruri nəticələr çıxarmağa çalışmışıq.  

Bəhs edilən dövrlərdə Azərbaycanda dövlət hüququ, yerli idarəçilik sahəsində olan əmlak və 

digər münasibətlərin tənzimlənməsinin əsasını müsəlman hüququ normaları təşkil edirdi. Bu arada 

Quran və hədislər islam hüququnun əsas mənbəyi kimi çıxış edirdi. Buna görə də bu iki əsas mənbəyi 

tədqiq edən elmlərin aktuallığı Azərbaycan və digər müsəlman ölkələrində daim qorunub saxlanılırdı 

(Quliyev, 2021, s.106; Quliyev, 2005, s.376).  

XIII-XIV əsrlərdə Azərbaycanda hüquq, qanunvericilik, məhkəmə sistemi, mühakimə 

yürütmək qaydaları və idarəetmə kimi məsələlər araşdırılarkən Quran və hədisləri öyrənən elmlərə 

xüsusi diqqət yetirilməlidir. Bəhs etdiyimiz dövrün tanınmış fiqh və hüquq alimlərinin həyat və 

yaradıcılığının öyərənilməsi də bu istiqamətdə xüsusi önəm kəsb edir. Misal olaraq qeyd etmək olar 

ki, Elxani hökmdarlarından Hülakü xanın və Abaqa xanın hakimiyyəti illərində dövlət idarəçiliyndə 

önəmli rola malik olan dövrün görkəmli mütəfəkkiri N.Tusinin “Əxlaqi-Nasiri” əsərində siyasət, 

hüquq və dövlətin idarə olunması məsələlərinə toxunmuşdur. (Məlikov, 1984, s.51). 

Azərbaycanın siyasi fikir və dövlət idarəetmə tarixində geniş dünyagörüşünə malik olan 

görkəmli alim N.Tusinin mövzumuzla bağlı fəaliyyətlərinin öyrənilməsi ölkəmizin hüquq tarixinin 

tədqiqində önəmli rol ifa edə bilər. Hüquqşünas A.Rzayev haqlı olaraq qeyd edir ki, Nəsirəddin Tusi 

Azərbaycan siyasi fikir tarixində dövlətin birinci nəzəriyyəçisidir. Belə ki, ona qədər heç bir 

mütəfəkkir dövlət haqqında bu dərəcədə mükəmməl və müstəqil təlim yarada bilməmişdi (Рзаев, 

1983, s.31). 

İslam mütəfəkkirləri, o cümlədən İbn Xəldun bu fikirdədirlər ki, “Allah dərgahında ədalətli 

məhkəmə və mühakimə sisteminin olmasından daha üstün heç bir şey yoxdur. Çünki ədalətli 

məhkəmə sistemi insanları hüquqla bağlı bütün məsələlərdə bərabərhüquqlu varlığa çevirir və belə 

olan halda rəiyyətin həyatı islaha və yaxşılığa doğru yönəlmiş olur. Ədalətli hüquq-məhkmə 

sisteminin olması ilə dini məsələlər də öz layiqli yerini tapır, möhkəmlənir və haqqın, ədalətin bərpa 

edilərək icra edilməsi vasitəsilə cəmiyyət tərəfindən qəbul edilən dini və milli dəyərlər də öz həqiqi 

məcrasına yönəldilmiş olur” (1336 ,ابن خلدون,m.1957, s.I/618; 1394 ,رحمتی,  m.2015,  s.73).  

 XIII-XIV əsrlərdə Azərbaycanda Hülakülər və Cəlairilərin hakimiyyəti dövründə mövcud 

olmuş məhkəmə sistemi mərhum akademik Ə.Əlizadənin qısa və ümumi qeydləri istisna olmaqla, 

Azərbaycan tarixşünaslığında xüsusi tədqiqat mövzusuna çevrilməmişdir. Burjua tədqiqatçılarının 

əsərlərində isə həmin məsələyə nisbətən geniş yer verilmişdir. Bu baxımdan B.Şpulerin, B.Bəyaninin 

və H.C.Rəcəbzadənin xidmətlərini qeyd etmək lazımdır (1368 ,اشپولر, m.1989, s. 359). Ş. Bəyani öz 

tədqiqatlarında əsasən “qəza” (məhkəmə) təşkilatına, o cümlədən şəriət məhkəmələrinə diqqət 

yetirmiş, “yarğu” məhkəməsinə isə səthi şəkildə toxunmuşdur (1377 ,جعفریان, m.1998, s. 264-272). 

 

Elxanilər dövründə məhkəmə-hüquq sistemində baş vermiş dəyişikliklər 

Qeyd etmək lazımdır ki, monqollar müsəlman ölkələrini istila etməzdən əvvəl dövlət 

idarəçiliyində, hüquq sahəsində, qanunvericilik sistemi, məhkəmə və mühakimə - “qəza” və “yarğu” 

işlərində bir sıra özünəməxsus qayda-qanunlardan istifadə etmişdir (زاده  ,بروشکی ;s. 46 ,1975 ,علی 

1362, m.1983, s. 74-75). Hülakular tərəfindən islam torpaqlarında qurulan dövlətin mövcudluğunun 

ilk 40 ilində islam dininin təsirlərindən xilas olmaq istiqamətində cəhdlər edilmiş, zəbt edilmiş 

ölkələrdə bütpərəstlik etiqadının geniş şəkildə yayılmasına səylər göstərilmişdir (1368 ,اشپولر, s.360). 

Lakin müsəlman torpaqlarının, o cümlədən Azərbaycan ərazilərinin işğalından sonra və hətta daha 

sonrakı dövrlərdə belə həmin qanunlar və mühakimə qaydaları islam şəriəti qanunları ilə parallel və 

birgə tətbiq edilmişdir. Bu qanunlar arasında ən mühüm və əhəmiyyətlisi «Yarğu» adlanırdı. 

 Digər tərəfdən, məhkəmə və mühakimə işlərində monqollara məxsus olan «yarğu» qanunları 

monqollar üçün öz əhəmiyyətinə görə heç də şəriət qanunlarından geri qalmırdı (1377 ,جعفریان, 

m.1998, s. 264). Belə ki, XIII-XIV əsrlərdə monqol və türk tayfaları arasında qaldırılmış məhkəmə 

iddiaları «yarğu» qanunları əsasında, yerli müsəlman əhalisi arasında qaldırılmış məhkəmə iddiaları 

isə islam şəriətinə və fiqhi qaydalara uyğun olaraq həll edildilirdi. Qeyd etmək lazımdır ki, «Yarğu» 

məhkəmələri monqolların özləri - bütpərəst ruhanilər tərəfindən, islami məhkəmələri isə müsəlman 

ruhaniləri tərəfindən idarə olunurdu (1356 ,اقبال آشتیانی, m. 1977, s. 265; 1964 ,نخچوانی, s.165; رحمتی, 

1394, m. 2015, s. 80).  

 Dövrün yazılı mənbələrindən aydın olur ki, yerli müsəlman xalqlarının din, mədəniyyət və 

dövlət idarəçiliyi sahəsində əldə etdikləri praktiki inkişaf monqolların siyasi üstünlüyünü kölgədə 

qoymuşdur. Sonrakı dövrlərdə, yəni Hülakülər sülaləsinin islamı qəbul etmiş hökmdarlarının 

hakimiyyəti illərində artıq bu sahədə də müəyyən tərəqqi və inkişaf prosesi başlamış oldu. Bu proses 

yerli əhalinin içindən çıxan alimlərin saray və divan işlərində iştirak etməsi ilə daha da sürətləndi. 

Buna misal olaraq, həmin dövrdə vəzir vəzifəsinə qədər yüksəlmiş Fəzlullah Rəşidəddin kimi dövlət 

xadiminin adını çəkməq olar. Bu alimin Elxanilərin sarayında fəaliyyətə başlaması ilə ölkədə elm, 

mədəniyyət və idarəetmə sahələrində əhəmiyyətli dəyişikliklər baş verməyə başladı. Düşünürük ki, 

bəhs edilən dövrlərdə Azərbaycanın hüquq və məhkəmə sisteminin bəzi mühüm detallarını, o 

cümlədən tanınmış fiqh və hədis alimlərinin həyat və yaradıcılığını, eləcə də hüquq və 

qanunvericilikdə islam şəriət qanunlarının, xüsusilə də Quran və hədislərin rolu barədə nisbətən geniş 

məlumat vermək məqsədə uyğun olardı. Əlbəttə bu məsələ ayrı bir tədqiqat işinin mövzusudur. Buna 

baxmayaraq biz də, yeri gəldikcə həmin tədqiqat işində məsələ ilə bağlı bəzi faktlara toxunmağı 

məqsədə uyğun hesab edirik.  

Qeyd edildiyi kimi, monqol istilasından bir müddət sonra islam hüququ demək olar ki, sosial 

həyatın bütün sahələrində tətbiq edilməyə başlamışdır. Qazan xanın islahatlarından sonra hökmdar 

tərəfindən verilmiş fərmanların böyük əksəriyyəti islam hüquq normalarına uyğun şəkildə verilridi. 

Bəhs edilən dövrdə islam hüququ və şəriət qanunları o qədər əhəmiyyət kəsb etməyə başlamışdı ki, 

hətta Qazan xanın özü belə monqol əmirinin qızı Keramun Xatunla evlənən zaman islam şəriətinə 

uyğun olaraq kişinin qadına ödəyəcəyi başlıq kimi 60 tümən mehriyyə (başlıq) ödəməli olur. Bu bir 

daha onu göstərir ki, həmin dövrdə Qazan xan şəxsən özü dini məsələlərə çox həssas yanaşmış və 

islam hüquq normalarına riayət etməyə çalışmışdır (آشتیانی  .m. 1977, s.76; Bakı Un ,1356 ,اقبال 

Xəbərləri, 2010, s.25-30).  

Bəhs edilən dövrdə islam hüququ elə bir dərəcədə əhəmiyyət kəsb edirdi ki, hətta Qazan xan 

hərbi yürüşlərə çıxan zaman öz yürüşlərinin legitimliyini təmin etmək məqsədilə dövrün tanınmış 

islam alim və müctəhidlərdən “döyüşə icazə” fətvası almalı olurdu. Buna misal olaraq, onun m.1299-

cu (h.699) ildə fəqihlərdən fətva alaraq qoşunu Təbrizdən Şama doğru yürütməsini qeyd etmək olar 

 .(m.1998,  s.67-68 ,1377 ,جعفریان)

Qazan xan tərəfindən tətbiqi hüquq sahəsində aparılan islahatların tarixi əhəmiyyəti bizə 

məlumdur. F.Rəşidəddin yazır ki, sözügedən islahatlar Qazan xan tərəfindən yazılı şəkildə verilmiş 

fərmanlarda da öz əksini tapmışdır. Bu fərmanlarda vilayətlərə təyin edilmiş qazilərə (məhkəmə 

hakimlərinə) verilən səlahiyyətlər xüsusi əhəmiyyət kəsb edirdi. Belə ki, məhkəmə qaziləri tərəfindən 

çıxarılan məhkəmə qərarlarını heç bir şəxs və ya instansiya ləğv edə bilməzdi. Bu fərmanların 

mətnində hüquq sistemindəki nöqsan və boşluqların aradan qaldırılması, haqq-ədalətin bərpası və 

ölkədə baş verən dələduzluq və fırıldaqçılıqların qarşısının alınması kimi mühüm ictimai və hüquqi 

məsələlər öz əksini tapmışdır (1975,علی زاده, s.426-432). 

Qazan xan həmçinin mülkiyyət hüquqlarının təmin edilməsi, ölkədə vergilərlə bağlı məmur 

özbaşınalıqlarının qarşısının alınması istiqamətində də böyük işlər görmüşdür. Qeyd etmək lazımdır 

ki, bütün qanunlar islam şəriətinə uyğun şəkildə həyata keçirilməli idi. Belə ki, hətta Qazan xanın 

yazılı fərmanlarında aşağıda göstərilən Quran ayələri və islam Peyğəmbərinin (s.v.) hədisləri də öz 

əksini tapmışdır:  

 «ان الله یاأر بالعدل والاحسان» -

 “Həqiqətən də Allah (insanları) ədalətli olmağı və yaxşı əməllər görməyi əmr edir” (“ən-Nəhl”, 

90). 

-və yaxud «فاحکم بین الناس بالحق»  

“İnsanlar arasında haqq-ədalətlə hökm yürüt” (“Sad”, 26). 

- Hədis: “  احب الناس الی الله تعالی و اقربهم الیه السلطان العادل و ابغضهم الیه و ابعدهم منه السلطان الجابر“  

“Allah dərgahında ən sevimli və Ona ən yaxın olan insan ədalətli hökmdar, ən pis və Ondan ən 

uzaq olan insan isə zülmkar hökmdardır” (1975 ,علی زاده, s.452-467).  

Qazan xanın hüquq və qanunvericilik sahəsində apardığı islahatlar bəhs edilən dövrün ictimai 

həyatının müxtəlif sahələrini əhatə edirdi. Burada qısa şəkildə onlardan bəzisinə işarə edirək 

mövzumuzu davam etdirməyə çalışacağıq. Məsələ ilə bağlı daha ətraflı məlumat əldə etmək 

istəyənlər isə adı çəkilən mənbəyə müraciət edə bilərlər.  

F.Rəşidəddin əsərinin XVII fəslini «rəiyyətin mənafelərinin qorunması və onların üstündən 

zülm və ədalətsizliyin qaldırılması» mövzusuna həsr etmişdir. O, eləcə də əsərin XVIII fəslini «xəta 

törədən heyvanlara qoyulan verginin ləğv edilməsi və vergi məmurlarının xalqa etdiyi ədalətsizliyin 

aradan qaldırılması» mövzüsuna, XIX fəslini “oğru və yolkəsənlər ilə mübarizə və yolların 

təhlüksizliyi”, XX fəslini “qızıl və gümüş əyarlarının xalisləşdirilməsi”, XXI fəslini “qızıl, gümüş və 

digər qiymətli metalların çəkisinə dair islahatlar”, XXVI fəslini “qızılların faizlə insanlara 

verilməsinin qarşısının alınması” kimi mühüm hüquqi və ictimai məsələlərə həsr etmişdir. 

F.Rəşidəddin hətta yuxarıda qeyd olunan məsələlrlə bağlı hökmdardan yazılı fərmanların alınmasına 

belə nail ola bilmişdir (1975 ,علی زاده, s. 477, 479, 486, 490, 520). 

 

Elxanilər dövründə fəaliyyət göstərən məhkəmə-hüquq orqanları 
 

A) İslami məhkəmələr 

Divani-qəza (məhkəmə divanı): Elxanilər dövrdə mühüm divan idarələrindən biri də “Divani-

qəza” qurumu olmuşdur. Belə demək mümkünsə, həmin dövrdə məhkəmə sistemi “Divani-qəza” adlı 

bir dövlət qurumunda mərkəzləşdirilərək idarə olunurdu. Ölkənin mühüm divan orqanına verilmiş bu 

ad monqollardan əvvəl də istifadə edilirdi. Bu orqan yerli müsəlman əhalisi tərəfindən qaldırılmış 

iddiaları araşdırmaq və məhkəmə proseslərini icra etmklə məşğul olurdu. Qeyd etmək lazımdır ki, 

monqollar müsəlman torpaqlarını, o cümlədən Azərbaycan ərazilərini istila etməzdən əvvəl özlərinin 

də ciddi şəkildə riayət etdikləri məcmu məhkəmə qanun-qaydalarına malik idilər. İslam məmləkətləri 

fəth edildikdən sonra bu qanunlar tədricən divan və idarəçiliyə daxil olmağa və islam şəriət qanunları 

toplusuna nüfuz edərək birlikdə tətbiq edilməyə başlandı. İlk mərhələdə bu divanda əksər iddialar 

“Yasa” qanunlarına uyğun olaraq monqol və bütpərəst ruhanilər tərəfindən icra edilirdi. Lakin Elxani 

hökmdarlarının islam dinini qəbul etmələri hadisəsindən sonra bu divan işləri də qaydasına düşməyə 

başladı və yerli müsəlman əhalisinin məhkəmə-hüquq məsələləri ilə bağlı əvvəllər rastlaşdıqları 

problemlər azalmağa doğru yönəldi (1338 ,قلقشندی, m. 1959, s.424; 1394 ,رحمتی, m.2015, s.80). 

Divani-qəza orqanı aşağıda göstərilən bir neçə mühüm idarə və yaxud şöbələrdən təşkil 

olunmuşdu: 

Böyük bir dövlət təşkilatı olduğuna görə “Divani-qəza” adlı bu qurumda çoxsaylı dövlət 

məmuru çalışırdı. Aşağıdakı vəzifələr həmin dövlət qurumunda çalışan məmurlara veriləm ən mühüm 

vəzifələr hesab olunurdu:  

1-“Qaziül-qüzat - ərəb. القضات  Divan rəisi, dini mənsəblərdən ən önəmlisi olan bu :”قاضی 

mənsəbə layiq görülən şəxs birbaşa sultan tərəfindən təyin edilməli idi. Ölkədə məhkəmə sistemi və 

məhkəmə işləri ilə bağlı bütün məsələlər bilavasitə Qaziül-qüzat tərəfindən icra edilir və həll 

olunurdu. Məmləkətin bütün əyalət və şəhərlərində onun naib və kargüzarları fəaliyyət göstərir və 

çalışırdılar (خلدون  m. 2015, s.81). Qazinin olduğu və ,1394 ,رحمتی ;m.1957, s.I/194 ,1336 ,ابن 

məhkəmənin yerləşdiyi yer Darül-qüzat, Qaziül-qüzatın (Qazilər qazisinin) işlədiyi yer isə Divani-

qəzayi-məmalik adlanırdı (1336 ,ابن خلدون, m. 1957, s. 328; 1994 ,رحمتی, s.81). 

Rəşidəddin Fəzlullah öz qiymətli tarixi əsərində Qaziül-qüzat və Qaziül-qüzati-vəqt sözlərini 

işlətmişdir (Karlian, 1979, s.239; Rəhməti, 2015, s.81). Qazan xanın fərmanının məhkəmə işlərinin 

hansı orqana həvalə edilməsi ilə bağlı hissəsində deyilir: “Din və şəriətlə bağlı olan hər bir məhkəmə 

işinə, yəni əlli şəriət qanunlarına uyğun olaraq vacib olan və müsəlmanlar arasında yaranmış istənilən 

mübahisə və iddialara baxmaq qazilərə düşür” [1358 ,رشیدالدین, m.1979, s.218; 1394 ,رحمتی, m.2015, 

s.81). 

F.Rəşidəddin əsərin başqa bir yerində isə iki monqol və yaxud bir monqol ilə bir müsəlman 

arasında yaranmış mübahisələr barədə yazır ki: “Hər ayın iki günü şəhərin darğası (keçikçilərin 

başçısı), bitikçilərin başçısı (vergi toplayanların rəisi), qazilər, ələvilər (seyidlər) və alimlər cami 

məscidində toplanaraq divan qurururlar, hamılıqla qaldırılmış iddialara qulaq asır, onu dərindən 

araşdırır və bu iddiaları şəriət qanunlarına uyğun olaraq həll edirlər” (1358 ,رشیدالدین, m.1979,  s.219; 

  .(m.2015,  s.81 ,1394 ,رحمتی ;m. 1957, s. 138 ,1336 ,نطنزی

Qeyd etmək lazımdır ki, Qaziül-qüzat vəzifəsi Elxanilərdən əvvəl də mövcud olmuşdur. 

Mənbələrdən aydın olur ki, Elxanilər dövründə bu mənsəbə ilk təyin olunan şəxs Qütbəddin Əhməd 

Zəncani olmşdur. Qütbəddin Əhməd Zəncaninin qardaşı, “Sədri-cahan” ləqəbli Sədrəddin həmin 

dövrdə ölkədə yüksək vəzifələrdən biri olan Sədarət vəzifəsini icra edirdi. Onun qardaşı Qütbəddin 

Əhməd Zəncanini isə Qaziül-qüzat vəzifəsinə təyin edən Keyxatu xan olmuşdur (1269 ,وصاف, 

m.1890, s.151; 1394 ,رحمتی, m.2015, s.82).  

2-“Naibi-qazil-qüzzat və hakimi-övqaf - ərəb.   القضات و حاکم اوقاف قاضي نائب ”: Bu mənsəbə təyin 

edilən şəxs iki mühüm vəzifəni icra edirdi. Birincisi, Qaziül-quzat, yəni divan qazisinin müavini 

vəzifəsi, ikincisi isə vəqflərin idarə edilməsi. Bu ona görə idi ki, həmin iki vəzifə arasında sıx bağlılıq 

var idi. Bu mənsəbdə çalıçan məmurun şəriət mələlərini, o cümlədən vəqf məslələri, mühakimə 

etmək, alqı-satqı, məhkəmə proseslərinin icrası, müamilələr, divan əməkdaşlarının hüquq və 

vəzifələri, şəriət qanunlarında nəzərdə tutulan digər məsələləri bilməsi vacib sayılırdı (1338 ,قلقشندی, 

m.1959, s.194; 1394 ,رحمتی, m.2015, s.84).  

3-“Hükkam - ərəb. حُکّام”  : Məhkəmə hakimləri, yaxud qazilər, hökm çıxaran şəxslər. 

“Hükkam” sözü “hakim” sözünün cəm formasıdır və qeyd edildiyi kimi, bəhs edilən dövrlərdə islam 

hüququnda bir termin olaraq müxtəlif mənalarda istifadə olunmuşdur. Bu zösün lüğəvi mənası: qazı, 

hakim, başçı, hökmləri icra edən şəxs, hökumət tərəfindən bir əyalət və yaxud bir bölgənin idarə 

edilməsi üçün təyin etdiyi şəxsdir.  

4-“Münşiye-divan - ərəb. منشئ دیوان” : Divan katibi, bütün iddialar, məhkəmə və sair işlərə dair 

sənədləri tərtib edib, sonra onları xüsusi bir kitaba işləyən işçi. 

5-“Katibi-darül-qəza” : Məhkəmənin katibi, müamilələr və digər sahələrə dair sənədləri tərtib 

edən və sonra dəftərə köçürən məmur. 

6-“Əmini-darül-qəza və ya Əmini-həkəm – fars.  امین حکم یا   Bəhs edilən dövrün :”امین دارالقضا 

mənbələrində verilmiş məlumatlardan aydın olur ki, bu vəzifəni icra edən şəxs yetimlər, itkin düşmüş 

şəxslər və dəlilərlə bağlı bütün sənədləri və maliyyə vəsaitini qoruyur və mühafizə edirmiş. Dövlət 

məmuru olan bu vəzifəli şəxslər yetim və kimsəsizlərin hüquqlarını qoruyur, onları din və şəriət 

qaydalarına uyğun şəkildə həll edirdi. Bu vəzifə ilə bağlı F.Rəşidəddin də öz əsərində məlumat 

vermişdir (1964 ,نخچوانی, s.193; 1979 ,همدانی, s.234; 1394 ,رحمتی, m.2015, s.83).  

Göründüyü kimi, bəhs etiyimiz dövrdə hüquq və məhkəmə sistemində istifadə edilən qanunlar 

əsasən islam şəriət qanunlarına söykənirdi. Bütün bunlar isə həmin dövrlərdə ölkə qanunvericiliyində 

islam mədəniyyətinin daha üstün yer tutduğundan xəbər verir. 

7-“Müvərrixi-hücəc və qubalat”: Vilayətlərdə iddialara, müamilələr və sair mülki işlərə baxan, 

məhkəmə və mülkiyyət sənədlərini dəftərlərdə dəqiq tarixi ilə qeydiyyata alan məmur. 

8-“Əmiri-yarğu”: Adından da bəlli olduğu kimi, yarğunun rəisi vəzifəsini icra edən məmur 

olmuşdur. Baxmayaraq ki, bu vəzifə məhkəmə divanına tabe olan bir vəzifədir, lakin öz işlərini 

müstəqil şəkildə, yəni monqolların iddia işləri və mühakimə prosesinə nəzarəti həyata keçirirdi. 

9-“ Bəxşi”: Bütpərəst din xadimi, monqol qanunlarını yazan məmur. 

Ümumilikdə isə bütün qazilər Naibi-qaziül-qüzatın nəzarəti altında və onun tapşırıqları 

əsasında fəaliyyət göstərirdi (1358 ,مرتضوی, m.1979,  s.266, 267 və 268).  

10- “Ehtesab – Hisbə sözünün kökünü “həsəbə - ərəb.  َحَسَب” kəlməsi təşkil edir və lügəvi 

cəhətdən bir neçə məna verir, o cümlədən “əcir istəmək”, “tədbir görmək, “işlərin idarə edilməsində 

gözəl davranmaq”, “xəbər almaq və xəbər axtarmaq” və nəhayətən “inkar etmək və pis işlərə irad 

bildirmək” mənasını çatdırır (بی تا ,ابن منظور, s.I/314; 1394 ,رحمتی, m. 2015, s.84).  

Digər adı “Mühtəsəb və hisbə” olan bu vəzifədə çalışan şəxs ümumilikdə qazinin nəzarəti 

altında fəaliyyət göstərib, dini qurumun bir üzvü hesab olunurdu. Bəzi məsələlərdə həmin vəzifədə 

çalışan şəxs sultanla xalq qarasında vasitəçilik edir, onlar arasında bir növ əlaqə saxlayıraq 

hakimiyyətin işlərini icra edirdi (1394 ,رحمتی, m.2015, s.84). Bəhs edilən dövrdə “Mühtəsəb” 

mənsəbini tutan şəxs şəhərlərdəkı sənətkar qruplar və əsnafın işinə nəzarət edir, şəriət qaydalarına 

uyğun olaraq həmin şəhərlərdə yaşayan insanların ictimai məsələlərinin tənzimlənməsində əsas rolu 

oynayırdı. Hicri təqvimi ilə VII əsrdə qələmə alınmış “Məalimul-qurbə fi əhkamil-hisbə - ərəb.  معالم

الحسبة احکام  فی   adlı əsərdə həmin peşə və vəzifəni tutan şəxsin fəaliyyət çərçivəsini nisbətən ”القربة 

geniş şəkildə şərh etmişdir. Müəllif burada qeyd etmişdir ki, “Mühtəsəb” vəzifəsini tutan şəxslər 

müntəzəm olaraq bazarlarda çalışan sənətkarların işlərini nəzarətdə saxlayır və “əsnaf” adlanan peşə 

sahibləri ilə daim irtibatda olurlar (1347 ,قرشی, m. 1968, s.206; 1394 ,رحمتی, m.2015,  s.84).  

Həmin mənbədə qeyd edilir ki, hisbə dinin köklü məsələlərindən biri hesab olunur və islam dini 

yeni zühur etdiyi ilk dövrlərdə də səhabələr özləri də bu işi görürdülər. Müəllif məhkəmə ilə hisbə 

arasında olan fərqi izah edərkən, onların müştərək və oxşar cəhətlərinin olduğunu qeyd etmişdir. O, 

sünni fəqihlərindən olan Əbül-Həsən Nəyavərdinin dilindən yazır ki, mühtəsəb bəzi hallarda elə 

qazının gördüyü işləri görür. Naxçıvani isə əsərinin “Təfvizi-ehtisab” bölməsində bu peşə 

sahiblərinin gördüyü işlər barədə yazır: “Əmr beməruf və nəhy əz münkər” (yaxşı əməllərə dəvət, pis 

əməllərdən çəkindirmək) bu peşə sahiblərinin vəzifələrindəndir. Eləcə də onlar sənətkarların işinə, 

çəki və tərəzilərin düzgün olmasına nəzarət edirlər” (1964 ,نخچوانی, s.190; رحمتی, ,   1394 , m.2015, 

s.85).  

11 -  “Övqaf (vəqflər) – ərəb. اوقاف” Bilindiyi kimi, Hülakü öz dövlətini qurduqdan sonra 

ölkədəki bütün vəqf işlərini Nəsirəddin Tusiyə həvalə etmişdir. Nəsirəddin Tusi isə öz növbəsində 

işləri keyfiyyətli şəkildə icra etmək məqsədi ilə bütün şəhərlərdə öz naiblərini təyin etdi. Bu minvalla 

Nəsirəddin Tusi vəfat edənədək məmləkətdə vəqf işləri nisbətən qaydasında idi. Lakin bir müddətdən 

sonra hökumət məmurlarının hərisliyi nəticəsində vəqf əmlaklarından əldə edilən gəlirlər talan 

edilməyə başlandı. Bu xoşagəlməz və acınacaqlı vəziyyət Qazan xanın islam dinini qəbul etdiyi və 

Məcdəddin adlı şəxsin “Övqaf təşkilatı”nın başına təyin olunduğu günə qədər davam etmişdir. Qazan 

xan və Məcdəddinin səyi nəticəsində ölkədəki vəqf qurumlarının vəziyyəti yaxşılaşmış və işlər 

nizama düşmüşdür. Belə ki, tədricən vəqf gəlirləri yerli feodalların əlindən çıxaraq məmləktin imam 

və şeyxlərinin əlinə keçdi. Beləliklə, vəqf işləri qaydasına düşərək inkişaf etməyə başladı. Vəqflərdən 

əldə edilmiş gəlirlərin bir qismi dini qurumlara, bir hissəsi isə xeyriyyəçilik məqsədi ilə təsis edilmiş 

mərkəzlərə, ehtiyaclı insanlara və həmin müəssisələri idarə edən işçilərə sərf edilirdi. Hətta 

hökumətin digər qurum və təşkilatları ilə yanaşı Höküməti-övqaf adlı bir dövlət qurumu da fəaliyyət 

göstərirdi ki, onun özü də Divani-qəza qurumuna bağlı idi. Höküməti-övqaf adlı bu qurum bir başa 

Qaziül-qüzatın (Qazilər qazisinin) nəzarəti altında fəaliyyət göstərirdi. Lakin bütün vəqfləri idarə 

edən Hakimi-övqaf adlı vəzifəli şəxs adətən sultan tərəfindən təyin edilirdi. Bu vəzifənin təyin 

olunması haqda çıxarılmlış hökm isə Böyük divan təşkilatı da təsdiq etməli idi. Böyük divan 

təşkilatının işi isə vəqfnamələrə və onlara aid olan sənədlərə nəzarət etmək, həmçinin vəqflərlə bağlı 

şikayətlərə baxmaqdan ibarət olmuşdur. Bu böyük dövlət qurumunda çalışan və hər birinin ayrıca 

məsuliyyəti olan vəzifəli şəxsləri aşağıdakılardan ibarət olmuşdur: Nəvvabi-hakim övqafi-

mütəvəlliyan, Mütərəssifan, Mübaşiran və Naziiran  (1269 ,وصاف, m. 1890,  s.51; 1394 ,رحمتی, m. 

2015, s.85).  

 

B) Qeyri-islami məhkəmələr 

Yuxarıda da qeyd edildiyi kimi, bəhs edilən dövrdə yerli müsəlman əhalisinin məhkəmə işlərinə 

baxan islam şəriət məhkəmələrindən başqa iddiaçıların kimliyi və yaxud iddia predmetinin nədən 

ibarət olmasından asılı olaraq digər bir xüsusi məkəmə qaydaları da mövcud olmuşdur. Bu xüsusi 

məhkəmə qurumu aşağıdakı idarələrdən təşkil olunurdu: 

-Divani-yarğu - fars.   دیوان یارغو: “Yarğu” sözünün lüğəvi mənası “dindirmə”, “edilmiş günahla 

bağlı sorğu-sula edib, onu təftiş etmək”dən ibarətdir. Bu söz, həmçinin hüquq-məhkəmə sistemində 

əhəmiyyət kəsb edən ədliyyə, qanun, iddiaçı və cavabdehin müdafiə edilməsi mənalarını da daşıyır. 

Yarğılamaq dedikdə, məhkəmə iclasının təşkil edilməsi, hər hansı bir şəxsi və ya şəxsləri istintaqa 

cəlb etmək və onları sorğu-suala tutmaq başa düşülməlidir. Bu söz monqol sözü olub, məhkəmə 

iddiası mənasını kəsb edir. Məhz bu səbəbə görə bəhs edilən dövrdə məhkəmə işləri və məhkəmə 

proseslərinin özləri də “Yarğu” adlanırdı. Rəşidəddin Fəzlullah “Yarğılamaq – fars.  داشتن  ”یارغو 

sözündən dəfələrlə istifadə etmiş və hər dəfə onun “mühakimə etmək” mənasında işlətmişdir. Müəllif 

monqolların məhkəmə işlərinə dair yazır ki, Əmiri-yarğu (yarğı əmiri) məhkəmə işlərinə Yasa 

qaydalarına uyğun şəkildə baxır və əgər tərəflərdən hər hansı biri haqlı çıxardısa, ona Yarğunamə 

verilirdi (1964 ,نخچوانی, s.365; 1394 ,رحمتی, m.2015, s.8 87-6 ).  

Əmiri-yarğu yarğu idarəsinin başçısı olaraq öz vəzifəsini icra etmıklə məşğul olurdu və 

baxmayaraq ki, onun bu idarəsi məhkəmə qurumlarının tabeçiliyndə idi, o, öz işini tam müstəqil 

şəkildə həyata keçirir və monqolların məhkəmə işlərini araşdırıdı. Bu vəzifəyə təyin olunan şəxslər 

sultan tərəfindən seçilirdi (1368 ,ورهارم, m.1989, s /104   .(m. 2015, s.87 ,1394 ,رحمتی ;

Göründüyü kimi, bu idarədə əsasən monqolların özləri arasında yaranmış mühüm siyasi 

mübahisələr araşdırılır və həl edilirdi. Həmin qurumun başına isə əksər hallarda hərbi vəzifələr tutan, 

hərbi məsuliyyət daşıyan şəxs təyin edilirdi. Başqa ifadə ilə desək, Qüzati-əmiri-ulus vəzifəsini icra 

edən şəxs bu qurumun rəisi olaraq seçilirdi (1384 ,قدیانی, m. 2005, s. 95-93  ,m. 2015 ,1394 ,رحمتی ;

s.80).  

Qeyd etmək lazımdır ki, vəzirlərə aid olan məhkəmə işlərinə əsasən Divani-yarğu idarəsində 

baxılırdı və iddialar sübuta yetirildiyi təqdirdə, onlara ölüm cəzası kəsilirdi. Elxanilər dövründə - 

Tacəddin Əlisah Gilanıdan başqa - öldürülmüş vəzirlərin əksəriyyəti yarğu vasitəsilə ölümə məhkum 

edilmişdir (1394 ,رحمتی, m. 2015,  s.80).  

-Divani-həkəmiyyət – fars.   دیوان حکمیت(Arbitrajlıq əsasında qurulan mühakimə prosesi): Bu 

idarədə aparılan məhkəmə işləri və məhkəmə iddiaları dini qayda-qanunlar, ədalətli şəxslərin 

arbitrajlığı əsasında və xalq arasında hamı tərəfindən qəbul edilən adət-ənənələrə istinad edilərək həll 

edilirdi (1964 ,نخچوانی, s.154; 1394 ,رحمتی, m. 2015, s.88). Başqa sözlə desək, Divani-həkəmiyyət 

sistemində məhkəmə işlərində islam şəriət qanunları deyil, arbitrajlıq, ürfi adət-ənənə və xüsusi 

qaydalar tətbiq edilirdi. Naxçıvani öz əsərində bu məsələni şərh edərkən yazır ki, cəmiyyətdə yaşayan 

dinsiz insanların işi məhkəmələrə düşən zaman, onlar islam şəriət qanunlarını tanımaq istəməyib 

imtina etdiklərinə görə, onlara bu qaydalar tətbiq edilirdi və bu insanlar artıq Yasa qaydalarını qəbul 

etməli olurdular (1358 ,مرتضوی, m.1979,  s.346; 1394 ,رحمتی, m. 2015,  s.88).  

- Qəzavəti-əmiri-ulus – fars.   قضاوت امیر اولوس: “Ulus” hərbi bir qurum olub, onun başında duran 

Əmiri-ulus vəzifəsini icra edən şəxs isə digər səlahiyyətlərlə yanaşı, həm də mühakimə etmək 

səlahiyyətinə malik idi. Naxçıvani Əmiri-ulus vəzifəsini tutan şəxsin səlahiyyətlərini şərh edərkən 

yazır ki, bu vəzifədə çalışan şəxs rəiyyətin vəziyyəti ilə maraqlanmalı, insanlara ədalətsizlik edənlərə 

qarşı mübarizə apararaq onları susdurmalıdır. Müəllif həmçinin bu vəzifədə oturan şəxsin mühakimə 

etmək səlahiyyəti ilə bağlı yazır ki: “həftənin iki günü vəzirlər, qazilər və həmin bölgənin digər 

əyanlarının da iştirakı ilə məhkəmə iddialarına baxış keçirib, onları araşdıraraq mübahisələri şəriət 

qanunları, insaf və yasa qaydalarına uyğun şəkildə həll edir”  (1964 ,نخچوانی, s. 177-176  ,1394 ,رحمتی ;

m. 2015,  s.89).  

Bəhs edilən dövrdə bir çox azərbaycanlı şəriət alımi müxtəlif Şərq ölkələrində fəaliyyət 

göstərmiş, orada fiqh və islam hüququnun tədris və tədqiqi ilə məşğul olmuşdur. Aşağıda adları 

çəkilən alimlər bu kateqoriyaya aid olan şəxslərdirlər: 

İmam Rafei (vəfatı: m.1226 - h.q.623): İmam Əbülqasim Əbdülkərim ibn Məhəmməd Rafei 

Qəzvini dövrünün tanınmış hədis və təfsir alimlərindən biri olmuş və bu sahələrdə çox sayda əsərlər 

qələmə almışdır. Qəzvin tarixinə həsr edilmiş “Tədvin” adlı əsər sözügedən alimin ən məşhur əsəri 

hesab olunur (1964 ,نخچوانی, s.154; 1394 ,رحمتی, m. 2015,  s.88).  

Xətib Qəzvini (m.1267-1338 - hc.666-739): Xətib Dəməşqi adı ilə tanınan Cəlaləddin 

Məhəmməd ibn Əbdürrəhman Qəzvini məan, bəyan və üsul elmləri üzrə ən tanınmış alimlərdən biri 

hesab olunur. Cavan yaşlarında Dəməşq şəhərinə getmiş və həmin şəhərdə xətib vəzifəsinə təyin 

edilmişdir. Bir müddət sonra şəhərin qazısı olmuş və ömrünün sonuna qədər də bu vəzifədə 

çalışmışdır. O, Səkkak adlı müəllifin “Miftahül-ülum” əsərini təlxis edərək “Təlxisül-miftah” əsərini 

ərsəyə gətirmişdir (1356 ,اقبال آشتیانی, m. 1977, s. 510-509 ).  

Əbussənaya Mahmud ibn Əbi Bəkr Urməvi (m.1197-1283 - h.q.594-682): Adı çəkilən alim 

fiqh, üsul və məntiq kimi elm sahələrində böyük nailiyyətlər qazana bilmişdir (1356 ,اقبال آشتیانی, m. 

1977, s. 512-511 ).  

Abdullah əl-Ərdəbili (m. ?-1396): Bu alim iki cildli “Kitabül-ənvar fil-fiqh” əsərinin 

müəllifidir. Yaşadığı dövrdə “Şərqin şeyxi” adı ilə məşhurlaşmış və elm sahəsində yüksək titullar 

qazanmışdır.  

Əbdürrəhman ibn Əbu Xalid Təbrizi (m.1262-1319): Adı çəkilən alim dövrünün tanınmış xətib 

və vaizlərindən biri olmuşdur. O, özünün ədalət, səmimiyyət və dəyanəti ilə Təbriz əhalisi arasında 

böyük ehtrirama layiq görülmüşdü. Bu şəxs öz dövrünün tanınmış həkim, vəzir və alimi Rəşidəddin 

Fəzlullah ilə elmi mübahisə və polemikaya girərək qarşı tərəfin dini görüşlərini tənqid və təkzib 

etmişdir (1345 ,شیرین بیانی, m. 1966,  s. 62 və 65).  

Bəhs edilən dövrdə yazılmış bəzi mənbələrdə dövlət idarəçiliyi, siyasi-ictimai məsələlər, eləcə 

də yüksək dərəcəli məmurların aşağı vəzifəli məmurlara nəzarəti və hüquqların müəyyən edilməsi 

kimi önəmli məsələlərə dair məlumatlar da öz əksini tapmışdır. F.Rəşidəddin idarəetmə, siyasi təlim 

və tərbiyə (siyasi əxlaq) ilə bağlı Əbdüllətif adlı oğluna ünvanladığı 15 bənddən ibarət tövsiyə 

xarakterli məktubunda yazırdı: “Oğul! İnsanlar müxtəlif xasiyyətlərə malik olduqlarına görə, onları 

idarə etmək də müşkül bir məsələdir... ədalətli siyasət yürüt ki, hamı sənin fərmanlarına boyun əyib, 

ona itaət etsinlər. Lakin ədalətsizliyi özünə rəhbər tutsan, hətta tabeçiliyində olan insanlar da sənə 

qarşı çıxar, üsyan edərlər” (2536 ,همدانی, m.1977, s. 80-74 ).  

F.Rəşidəddin həmçinin oğlu Əmir Şəhabəddinə ünvanladığı 39 bənddən ibarət məktubda 

ictimai-siyasi və mədəni-əxlaqi məsələlərə toxunan çox qiymətli məlumatlar vermişdir (2536 ,همدانی, 

m.1977, s.93).  

F.Rəşidəddin Bəm əhalisinin vəziyyətilə bağlı digər bir oğlu Kerman vilayətinin hakimi Əmir 

Mahmuda ünvanladığı məktubda yazır: “Oğlum! Aldığım məlumata görə, Bəm əhalisindən həddən 

artıq vergi yığılır və üstəlik əskərlərin zorakı davranışları nəticəsində əhalinin vəziyyəti daha da 

ağırlaşmışdır… [tapşırığım budur ki,] üç il müddətinə onlardan heç bir vergi toplanmasın…” (همدانی, 

2536, m.1977, s.17-19). 

Dövrün mənbələrinə görə, məhkəmə və qazilərin işlərini qaydaya salmaq məqsədilə bəzən 

onlara dövlət tərəfindən maliyyə dəstəyi də göstərilirdi. F.Rəşidəddin Qazi Məhəmməd ibn 

Əbdülkərim Semnani ilə bağlı Semnan, Damğan və Xarin hakimi olan oğlu Əbdülmöminə 

ünvanladığı məktubda yazır: “…Elm və ədalətin himayədarı olan Qazi Məhəmməd ibn Əbdülkərimin 

əmlakından heç bir divan vergisi tutulmamalıdır…100 xarvar buğda və cəvəsə, 1000 aqça dinar ənam 

şəklində vəkillərə verilsin... qoy məhkəmə işləri yenidən öz rövnəq və inkişafını davam etdirsin...” 

  .(m.1977, s.38 ,2536 ,همدانی)

Əllamə Şəmsəddin Amuli “Nəfaisül-fünun fi əraisil-üyun” əsərində fiqh elmi və islam 

hüququna dair müfəssəl məlumat vermişdir (1389 ,آملی, m.2010/III, s.450). Müəllif hüquq sahəsinə 

aid bəzi məsələləri çox geniş formada açıqlamış və hətta hüquqi sənədlərin tərtib edilmə qaydalarını 

da izah etmişdir. Bu sənədlərdən borc müqaviləsi, mülkiyyətin alqı-satqısına dair sənəd, intellektual 

mülkiyyətin satışına dair sənəd, mülkü alan şəxsin elə vəkilin özü olması haqda sənəd, icarə 

müqavıləsi, şəriklik müqaviləsi və s. kimi mühüm hüquqi sənədləri qeyd etmək olar (8913 ,آملی , 

m2010/III, s.538-567).  

الحسن  ابو  میرزا  حاج  آقای  پاورقی  و  بتصحیح  العیون،  عرایس  فی  الفنون  نفائس  آملی،  محمود  بن  محمد  الدین  شمس 

 ص.  ۵۷۶( m.2010ش.، )  ۱۳٨۹شعرانی، انتشارات اسلامیه، جلد سوم، چاپ سوم، 

 (. تاریخ فرهنگ و تمدن ایران در دوره مغول، تهران، فرهنگ مکتوب. m.20051384 قدیانی، عباس )

 (. معالم القربة فی احکام الحسبة، ترجمه جعفر شعار، تهران، بنیاد فرهنگ ایران.  ,1347m.1968قرشی، محمد بن احمد )

 (. صبح الاعشی فی کتابه الانشاء، قاهره: دارالکتب الامیریه.  m. 1919 ق  1338قلقشندی، احمد بن علی )

 –خوارزمی  محمد رضا رحمتی، فاطمه نجفی، بررسی دیوان سالاری ایلخانان با تکیه بر تشکیلات قضایی، تاریخنامه  

 .91-72( صص m. 2015، )1394سال سوم، پاییز  –تخصصی  –فصلنامه علمی 

( انتشارات موسسه تاریخ و فرهنگ ایران، m. 1979ش. )  ۱۳۵٨مرتضوی، منوجهر، مسائل عصر ایلخانان، تبریز،  

 ص.  ٥٤٤

 م.(. دستور الکاتب فی تعیین المراتب، به اهتمام عبدالکریم علی اوغلی زاده، مسکو. 1964نخچوانی، محمد بن هندوشاه )

 (. منتخب التواریخ معینی، ژان اوبن، تهران: خیام.    m. 1957 1336نطنزی، معین الدین )

(. نظام حکومت ایران در دوران اسلامی، تهران: موسسه مطالعات و تحقیقیات    1368m. 1989ورهرام، غلامرضا )

 فرهنگی.

(. تجزیة المصار و تجزیة الابصار )تاریخ وصاف(، به اهتمام محمد     m. 19890 ق  1269وصاف، عبدالله شیرازی )

 مهدی اصفهانی، دهلی.

 (. تاریخ مبارک غازانی، به اهتمام کارلیان، انگلستان، هر تفورد.    m. 1979 1358همدانی، رشید الدین فضل الله )

  


